Nafarroako Parlamentuko Mahaiak, 2010eko martxoaren 29an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Gracia Iribarren Ribas andreak aurkeztutako galdera, mahastietan nekazaritza eta ingurumen neurriak aplikatzeko laguntzak eman, kudeatu eta kontrolatzeko araubide orokorra arautzen duten arauak ezartzen dituen otsailaren 19ko 76/2010 Foru Aginduan Errioxa jatorrizko deiturakoak sartu ez izanari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2010eko martxoaren 29an

Lehendakaria: Elena Torres Miranda

GALDERAREN TESTUA

Socialistas del Parlamento de Navarra parlamentu-taldeko foru parlamentari M.ª Gracia lribarren Ribas foru parlamentariak, Legebiltzarreko Erregelamenduan ezarritakoaren babesean, honako galdera hau aurkeztu dio Landa Garapenerako eta Ingurumeneko kontseilariari, Parlamentuaren Osoko Bilkuran ahoz erantzun dezan.

Zergatik Foru Komunitatean kokaturiko Errioxa jatorrizko deiturako mahastiak ez dira jaso otsailaren 19ko 76/2010 Foru Aginduan, zeinak nekazaritza- eta ingurumen-neurriak ezartzen baititu mahastietarako, eta zergatik 25 urte baino gutxiagoko mahastiak ezin dira neurri horiez profitatu?

Iruñean, 2010eko martxoaren 23an

Foru parlamentaria: María Gracia Iribarren Ribas

